SUPERMARCOS:

Ala embaixo, ao pé do monte_e rozando a escuma que O mar cuspe cada mana,

encontrase a Escola Naval de Marin.

Si, esa que de cando en vez é visitada polo Rei, o anterior e este novo, novo nos dous

sentidos da palabra, que para algo é polisémica.

Os cadetes, puntuais coma un reloxo, érguense cedo e comezan coas suas tarefas
diarias, tan espelidos e activos polas mafias que deixan a todo o resto da poboacién

marinense en mal lugar.

A excepcion de Marcos e a sua avoa, claro esta, que estan vestidos e almorzados antes
ainda de que saia o Sol. E falo do veran, que conste, porque no inverno non ten tanto
mérito! E é que Marcos no inverno (e tamén en outono e primavera), vive en Pontevedra,
vai ao instituto, érguese perezoso e hiberna os fin de semana, como un adolescente

comun.

Porén, no veran, unha época que el espera sempre con ansias, convértese en
Supermarcos, un defensor do medioambiente que loita cada dia limpando

voluntariamente as praias de Marin.

E a sua avoa tamén, claro, como debe ser, non € que ela tomara a iniciativa soa, nin que
funcionara cada dia como espertador humano, nin que fabricara o combustible que o seu
neto, Marcos, necesita. Por dicir que non, non hai, tampouco, que recofiecer a avoa Laura

como unha Superavoa: #Honraraavoa.

—iNin Loira nin lerias! —adoitaba dicir Marcos cando ainda era un rapaz- jA praia

de Laura Rodriguez deberia chamarse!

A avoa riase, con esas gargalladas sonoras que facian retumbar toda a praia, mentres



Marcos, airado puerilmente, ficaba quedo. Tardou un tanto en comprender que a avoa
endexamais o corrixira non porque fose certo, senon porque ata gozaba dun pouco de
recofiecemento. E un mal cofiecido por todos que os voluntarios, cando son movidos
motu propio, non o fan por satisfaccion propia nin publicidade barata, pero nunca esta de

mais algun «grazas».

Ben saben os seus fillos que, tal como era ela, adoitaba fantasear esperta con que, algun

dia nombrarian & praia na sua honra.

Esta historia comeza asi, cunha fantasia opulenta, cargada de pas e caldeiros, € nunha

praia calquera de Marin, na peninsula do Morrazo:

-Boooo0000s diaaaaaaaaaaaaaaas! -un grito perforatimpanos escoitouse dende a

distancia.

Todos os cadetes da Escola Naval que nese momento saian cara o campo de futbol para
0s exercicios matutinos levantaron a cabeza e saudaron as duas figuras que se divisaban

na lonxania, nun nivel mais elevado da estrada.

Marcos, un rapaz alto, altisimo, e robusto coma un carballo axitaba o brazo con

vehemencia cara eles.

Os alumnos respondéronlle cun fortisimo saudo a favor do vento, que chegou as orellas
da avoa Laura, que ficaba tras Marcos, coma se unha bucina soara xusto diante do seu

nariz.
-Parece que xa volveu o rapaz, por fin poderemos botar algunhas gargalladas.

-E incrible... ten dezaseis anos e ainda se comporta coma se estivera na primaria... -0
comentario dos mozos marinos non chegou aos oidos de Marcos, pero parecida foi a

frase de Laura.



-Ben parece que tes nove anos, meu rei. Apurate, que nos estan a esperar.

Asi que Laura retomou a marcha, e Marcos retomouna tras ela. Seguiron o camifio que
marcaba a estrada, unha costa empinada e chea de curvas, que se pechaba a favor do
bosque de cando en vez, formando un precioso tunel de arboreda. O resumo do
percorrido de Marin a Loira era un ascenso antes dunha baixada, logo outra subida, e

remataba en descenso de novo.

As costas galegas_eran impredicibles.

Como todas as manas de veran excepto os Domingos (cando facian un pequeno
descanso), Marcos e mais a sua avoa atallaban polo promontorio, atravesaban as rocas

aproveitando a marea baixa e chegaban a Loira.

Non moito despois chegaba o equipo de limpadores, na sua furgoneta negra e con cariz
serio, cos seus petos caquis e 0s seus paus estrafios rematados en punta que evitan

dislocaciéons de cadeira.

Calquera que os vise pensaria que o seu traballo era tedioso e aburrido, pero a razén
daquela expresion era que tinan moi mal espertar. Tras ver a Laura, que abafaba
lixeiramente polo esforzo, e a Marcos, que semellaba un Golden Retriever coa lingua cara

féra, o rostro dos limpadores iluminouse cun sorriso.

Marcos botou os caldeiros e as pas a un lado e abalanzouse sobre o grupo contento de
poder volver a velos. Os cinco traballadores inmediatamente abriron os brazos e
arremuinaronse desbordantes de felicidade arredor del. Fundironse nun abrazo moi
sentimiental, como amigos que non se ven por un longo tempo, e logo o grupo enteiro foi

a atacar a avoa.

-Como estas, Marquifios? Que tal as notas? -preguntaba Xosé, o mais alto deles.

-Cara ao importante, Xosé. Xa tes moza? -inquiria outra, Paula.



-Cébante ben, neno, case es tan alto coma min! E pensar que fai uns anos apenas eras

un cagado!

Como vedes, o agarimo que lle tifan os limpadores a Marcos era inmenso e inmutable,

posto que Marcos era como o puding, e a todo o mundo lle gusta o puding.

Marcos contestou a todas e cada unha das suas pesquisas. E non, non tifia moza (ainda).

Tras a asfixiante entrevista a avoa Laura puxo fin ao recreo e espabilou a xente.

Puxéronse a traballar no que se lles daba ben: coidar o medioambiente.

Non obstante, de vez en cando algun paraba a Marcos para botar unhas gargalladas con
algunha das suas peripecias de Pontevedra. O rapaz non andaba escaso delas, e gozaba

contandoas.

Pero ningun descanso duraba moito, unha das responsabilidades de Laura naquela praia
era manter o ritmo de traballo. Os limpadores sabian que era mellor facerlle caso porque

cando se enfadaba... a mirada laser de Superman era menos perigosa.

Transcorreu a primeira hora sen ningun sobresalto, Laura foi indulxente xa que era natural
tras nove meses ter curiosidade. Deron as sete e apenas se vian rastros do botellén da
noite anterior, pero ainda quedaba lixo esparexido pola area, e algunha lata flotaba sobre

a marea, das que Marcos adoitaba encargarse.

Laura gorentaba do semisilencio (Xosé tatarexaba a nova cancidon de Ariana Grande en
voz alta) mentres, coa pa, separaba plasticos dunhas algas, cando de supeto se escoitou
un petardazo que alarmou a toda a praia. A parella que estaba a porner a tumbona sobre a
area nese intre detivose e xirou cara o mar, e igual fixeron todos os presentes e mesmo

os vecifos do edificio amarelo que estaba pegado a praia.

Houbo un instante de prudencia, no que ninguén se moveu, e foi cando Marcos botou a

correr, lanzou a sua camiseta a un lado e mergullouse no mar ante as miradas confudidas



dos limpadores.

Pouco a pouco comezou a verse fume na liia do horizonte, e logo a proa dun barco a
deriva. A parella das tumbonas, que non tardou en comprender a situacion, de inmediato

chamou a Salvamento Maritimo.

Cando chegaron eles, os nove pasaxeiros do barco estaban sans e salvos na area, con
sO alguns rabufazos de por medio e un tremendo susto que non olvidarian xamais, e

tampouco Marcos.

A noticia chegou aos xornais & mana seguinte: Rapaz de dezaseis anos salva a

tripulacion dun iate de morrer afogados tras unha avaria do motor.

“Marcos asegura que, se a sua avoa non o educara para facer voluntariado e amar a
praia de Loira, talvez estariamos diante dun sinistro [...] . Os limpadores recalcan o
esforzo destes dous voluntarios e afirman que, sen eles, Loira non seria a mesma [...]. O
Concello premia a Marcos Rodriguez e advirte sobre a seguridade e a necesidade de

mantemento nos barcos privados.”

Dende enton Marcos converteuse, para o resto, no que a sua avoa sabia que era: un

Superheroe.

E, talvez, algun dia, limpando a praia de Loira, atoparian algunha botella cun mapa do
tesouro dentro ou a unha serea. O mar ten moitos misterios, e moito mais as costas

galegas.

